
GADRI ABÒDAB: GOUVÈNÈ KATHY HOCHUL LANSE PWOGRAM NAVIGATÈ 
BIZNIS POU RANN GADRI PI ABÒDAB POU FANMI K AP TRAVAY YO  

  
Bwat zouti a ede anplwayè yo sipòte anplwaye yo nan jwenn sèvis gadri  

  
Navigatè Biznis la fè pati inisyativ kontinyèl Gouvènè Kathy Hochul pou elaji aksè 

fanmi yo ak gadri abòdab nan tout eta a  
  
  

Gouvènè Kathy Hochul te anonse jodi a lansman yon bwat zouti pou Gadri nan kad 
Navigatè Biznis (Business Navigator Child Care) ki fèt pou sipòte anplwayè ki vle ede 
anplwaye yo jwenn bon jan kalite sèvis gadri abòdab pou pitit pa yo. Se Early Care & 
Learning Council ki te devlope bwat zouti a lè yo sèvi avèk 1 milyon dola nan finansman 
Gouvènè a te bay nan bidjè eta ane pase a. Gouvènè a te anonse inisyativ la nan 
diskou sou Sitiyasyon Eta ane pase a. Inisyativ sa a fè pati envestisman istorik 7 milya 
dola Gouvènè Hochul pou elaji ak amelyore aksesibilite ak abòdabilite gadri pou fanmi k 
ap travay yo.  
  
Lè yo ekipe anplwayè yo ak yon sèl sous enfòmasyon ajou sou gadri pou timoun, bwat 
zouti Navigatè Biznis pral ede konekte plis fanmi k ap travay nan Nouyòk ak resous sipò 
pou yo pa fòse yo pran desizyon difisil nan sa ki gen pou wè swa ak avanse ak karyè 
yo, oswa pran swen pitit yo san danje. Plis pase 800,000 timoun nan Nouyòk ki poko 
gen sis ane gen paran k ap travay, sa ki souliye enpòtans kritik yon anviwònman gadri 
ki an sekirite ak ankourajan pou alafwa devlopman timoun yo ak kapasite paran yo pou 
yo travay.  
  
Yon bwat zouti Navigatè Biznis te etabli nan chak dis rejyon Konsèy Devlopman 
Ekonomik Rejyonal lan (Regional Economic Development Council, REDC) Eta Nouyòk 
la. Bwat zouti a- Navigatè Biznis la: Gid Anplwayè pou Solisyon Gadri nan Eta Nouyòk 
– te kreye pou sèvi kòm yon liv gid pou gadri pou tout eta a epi ofri etap konkrè ke lidè 
biznis yo, pwopriyetè biznis ak ekip resous zimèn yo ka itilize pou devlope yon estrateji 
gadri ki satisfè bezwen anplwaye yo ki gen timoun piti.  
  
"Antanke premye manman gouvènè Nouyòk, mwen konnen kisa sa vle di pou se yon 
pwofesyonèl k ap travay ak timoun piti lakay pou pran swen yo", Gouvènè Hochul te 
deklare. "Pou yon pakèt Nouyòkè, se yon defi chak jou ke antrepriz ak lidè mendèv yo 
te neglije pandan twò lontan. Jodi a, n ap envesti nan elaji aksè ak gadri ak amelyore 



abòdabilite pou fanmi yo lè nou bay bon zouti nan bwat zouti nou an pou anplwayè nou 
yo ak biznis yo itilize yo."  
  
Bwat zouti ki gen 56 paj la y ap prezante li nan atelye pou antrepriz yo nan chak nan 10 
rejyon devlopman ekonomik yo ak sipò Sant Resous Gadri lokal yo. Premye atelye a te 
fèt jodi a nan Rejyon Kapital la nan Landing Hotel nan Rivers Casino and Resort nan 
Schenectady. Sa te fèt an patenarya ak Brightside Up, Chanm Rejyon Kapital la ak 
Sant pou Kwasans Ekonomik. Rès nèf atelye yo pral fèt nan plizyè dat ak kote nan tout 
eta a an janvye ak fevriye.  
  
Inisyativ Navigatè Biznis la baze sou youn nan rekòmandasyon ki te soti nan premye 
Gwoup Travay sou Disponibilite Gadri Eta Nouyòk la (Child Care Availability Task 
Force, CCATF) ke Kathy Hochul te sipèvize lè li te Gouvènè Adjwen. Nan pouswiv efò 
pou bay asistans pou alafwa fanmi yo ak biznis yo, Gouvènè Hochul te pwopoze pou 
etabli yon pwogram Navigatè Biznis nan diskou li an 2023 sou sitiyasyon Eta Leta a, epi 
li te bay 1 milyon dola pou inisyativ la nan bidjè ane fiskal 2023-2024 eta a. 
Envestisman inogiral 7 milya dola Gouvènè Hochul la pou bay aksè fasil ak abòdab ak 
gadri ki nesesè te rann inisyativ sa a posib epi yo pral amelyore abòdabilite pou fanmi 
yo atravè Eta Nouyòk. An plis, anba direksyon Gouvènè Hochul, yon envestisman 
istorik pou 1.8 milya dola Eta ak gouvènman federal nan Pwogram Èd pou Gadri (Child 
Care Assistance Program, CCAP) a te garanti nan bidjè yo adopte pou ane fiskal 2025 
la.  
  
Doktè DaMia Harris-Madden, Komisè OCFS ak Ko-Prezidan Gwoup Travay sou 
Disponibilite Dagri, te deklare, "Edikasyon bonè ak Gadr ki an sekirite, ki gen bon jan 
kalite, ak ekitab enpòtan anpil pou byennèt ak devlopman an sante timoun piti yo, 
epitou pou ranfòse fanmi yo ak kominote yo. Gen yon bezwen kritik pou anviwònman ki 
an sekirite ak ankourajan pou timoun yo pandan paran yo nan travay. Chak ane, yon 
mank gadri nan tout peyi a responsab pou 122 milya nan pèt salè, pwodiktivite ak revni. 
Nou rekonesan pou envestisman kontinyèl Gouvènè Hochul nan gadri, ki gen ladan 
pwogram Navigatè Biznis la. Sipòte travayè yo nan rechèch pou gadri apwopriye pou 
timoun yo non sèlman ede fanmi endividyèl yo epi ankouraje devlopman an sante 
timoun yo, men tou ede nan bati yon ekonomi k ap pwospere atravè gwo Eta Nouyòk sa 
a."  
  
Rapò Gwoup Travay sou Disponibilite Gadri Eta Nouyòk la an 2021 an te jwenn ke yon 
majorite lidè biznis Eta Nouyòk te santi ke "mank aksè ak disponiblite bon jan kalite 
gadri pou tibebe ak timoun piti yo gen yon enpak negatif sou biznis yo ak kapasite yo 
pou anboche ak kenbe anplwaye yo." Prèske 75% nan lidè biznis yo te di tou ke yo kwè 
envestisman nan aksè ak gadri pou timoun soti nan nesans jiska 3 zan ta gen yon 
enpak pozitif sou biznis pa yo. Nan yon dezyèm rapò ki te pibliye nan debi ane sa a, 
Gwoup travay la te repete sipò pou pwogram Navigatè Biznis Gouvènè a ak pou 
ankouraje plis anplwayè pou ede satisfè bezwen gadri anplwaye pa yo. An 2023, 
Gouvènè a te anonse yon angajman 1 milyon dola pou kreye yon pwogram Navigatè 
Biznis pou sipòte kòporasyon ki enterese sipòte bezwen gadri anplwaye pa yo.  

Ekspè gwoup travay gadri a rekòmande pou angaje anplwayè yo kòm patnè kle nan 
etabli yon sistèm gadri ki gen bon jan kalite epi ki abòdab ak aksesib nan amelyore 
angajman ak Konsèy Devlopman Ekonomik Rejyonal yo epi kreye yon bwat zouti pou 
anplwayè yo sou poukisa ak kijan pou sipòte gadri. Gouvènè Kathy Hochul ap akonpli 
rekòmandasyon sa yo atravè etabli nouvo pwogram sansibilizasyon ak bwa zouti 
Navigatè Biznis la.  
  
Bwat zouti a gen ladann enfòmasyon pou biznis yo detèmine bezwen gadri anplwaye 
yo; resous sou jwenn gadri ki ka pataje ak anplwaye yo; deskripsyon ankourajman taks 
federal ak eta ki disponib pou biznis yo; ak egzanp benefis gadri ke biznis yo ka 
konsidere ofri anplwaye pa yo – tankou kreye gadri sou plas oswa pran kontra pou gadri 
pou pitit anplwaye yo.  
  
Pou jwenn yon kopi dijital bwat zouti Navigatè Biznis la, ki gen ladan lòt resous, tanpri 
vizite sitwèb Early Care & Learning Council la. Pou plis enfòmasyon sou sèvis gadri ak 
asistans nan Eta Nouyòk, tanpri vizite paj Sèvis Gadri a sou sitwèb OCFS la. Anplwayè 
ki vle patisipe nan youn nan atelye zouti an pèsòn k ap vini yo ka enskri nan Lansman 
Rejyonal an Dirèk Bwat Navigatè Biznis la.  
  
Komisè Depatman Travay Eta Nouyòk la ak Ko-Prezidan Gwoup Travay sou 
Disponiblite Gadri a, Roberta Reardon, te deklare, "Gadri abòdab se youn nan 
envestisman ki pi enpòtan nou ka fè nan mendèv Nouyòk la. Bwa zouti pou Gadri nan 
kad Navigatè Biznis la pral ede asire paran k ap travay yo gen aksè ak resous yo 
bezwen pou sipòte ak pran swen timoun piti pa yo pandan y ap pran swen fanmi yo epi 
avanse karyè pa yo. Mwen bat bravo pou Gouvènè Hochul pou lidèchip li nan sipòte 
paran yo atravè Eta Nouyòk."  
  
Manm Asanble Eta Nouyòk la, John McDonald te deklare, "Bwat Zouti pou Gadri 
nan kad Navigatè Biznis la se yon efò enpòtan pou adrese pwoblèm gadri fanmi nou yo 
ap fè fas. Kou lavi a se yon enkyetid prensipal pou anpil moun, epi gadri se yon gwo 
motè. Kòm yon anplwayè ki gen plis pase 40 ane, mwen konnen pèsonèlman ki jan 
envestisman nan gadri bay gwo benefis pou timoun yo, fanmi yo, biznis yo, ak ekonomi 
an. Li nan pi bon enterè pwopriyetè biznis yo pou yo eksplore bwat zouti sa a paske li 
ede anplwayè yo satisfè bezwen yo. Gadri enpòtan pou devlopman ekonomik epi nou 
bezwen asire ke biznis yo gen sa yo bezwen pou sipòte anplwaye pa yo pou yo ka vin 
travay epi pou yo konnen ke y ap pran swen pitit yo. Mèsi ak OCFS ak Gouvènè a 
paske yo bay zouti sa a ki pral disponib nan tout eta a."  
  
Prezidan ak Direktè Egzekitif Jeneral Konsèy Biznis Eta Nouyòk la, Heather 
Mulligan, te deklare, "Gid Navigatè Biznis la se yon resous valab pou anplwayè yo 
atravè Eta Nouyòk. Li ofri lidè biznis yo estrateji ak resous konkrè pou byen bezwen yon 
fason efikas bezwen gadri anplwaye pa yo. Gid sa a pa sèlman gen pou wè ak sipòte 
paran k ap travay yo – li gen pou wè tou ak sipòte mendèv ak kwasans dirab Nouyòk 
la."  

Prezidan ak Direktè Egzekitif Jeneral Chanm Komès Rejyon Kapital la, Mark 
Eagan te deklare, "Youn nan defi ki pi ijan biznis yo ap fè fas jodi a se fason pou sipòte 
paran k ap travay ak moun k ap bay swen yo nan yon fason ki ranfòse alafwa fanmi yo 
ak espas travay yo. Bwat zouti sa a se yon faktè ki chanje jwèt la. Li bay anplwayè yo 
estrateji konkrè, zouti pratik ak resous valab pou adrese bezwen gadri yo nan 
òganizasyon pa yo. Lè yo aplike solisyon tankou sa yo, biznis yo non sèlman ede 
anplwaye yo reyalize yon pi bon balans ant travay ak lavi a, men tou li ogmante 
pwodiktivite, amelyore rekritman ak retansyon, epi bati yon repitasyon kòm espas travay 
ki favorab pou fanmi yo."  
  
Direktè Egzekitif Adjwen Brightside Up, Keely Weise, te deklare, "Nou fyè pou nou 
òganize lansman Bwat Zouti pou Gadri nan kad Navigatè Biznis la nan Rejyon Kapital 
la, kote biznis ak fanmi yo ap fè efò pou jwenn solisyon inovan fas ak defi mendèv yo. 
Bwat zouti sa a se yon resous enpòtan pou anplwayè lokal nou yo, ki ofri estrateji pratik 
pou sipòte paran k ap travay yo epi kreye espas travay ki favorab pou fanmi yo ki 
ranfòse kominote nou an."  
  
Direktè Egzekitif Early Care & Learning Council, Meredith Chimento, te deklare, 
"Lanse Bwat Zouti pou Gadri nan kad Navigatè Biznis la make yon etap enpòtan nan 
travay nou pou sipòte anplwayè yo ak fanmi yo atravè Eta Nouyòk. Nou kontan wè 
inisyativ sa a kòmanse nan Rejyon Kapital la epi nou pa ka tann lòt lansman rejyonal 
nan semèn k ap vini yo pandan n ap kontinye travay enpòtan sa a nan tout eta a."  
  
Vis Prezidan Egzekitif ak Direktè Eksplwatasyon an Chèf Konsèy Biznis 
Westchester, John Ravitz, te deklare, "Youn nan pi gwo priyorite lejislatif Konsèy 
Biznis Westchester a se ogmante finansman ak sansibilizasyon eta a ak konsènan 
sistèm gadri Eta Nouyòk la. Tout anplwayè yo dwe jwe yon wòl aktif nan ede anplwaye 
yo jwenn gadri ki san danje epi dirab pou fanmi pa yo. Navigatè Biznis la pral yon 
pwogram enpòtan pou reyalize sa."  
  
Enfòmasyon sou Biwo Sèvis pou Timoun ak Fanmi (Office of Children and Family 
Services) Eta Nouyòk la 
Biwo Sèvis pou Timoun ak Fanmi an sèvi piblik Nouyòk la nan ankouraje sekirite, 
pèmanans ak byennèt timoun, fanmi ak kominote yo. Ajans lan bay yon sistèm sipò pou 
fanmi, jistis jivenil, devlopman jèn, gadri ak sèvis byennèt timoun epi li responsab pou 
pwogram ak sèvis ki enplike fanmi dakèy, adopsyon ak asistans pou adopsyon, sèvis 
pwoteksyon timoun, sèvis prevansyon pou timoun ak fanmi, ak pwogram pwoteksyon 
pou adilt vilnerab yo.  

